
Ռազմ ական և զինվորական զբաղմունքը եղել է հայ ժողովրդի ազգային 
. կյանքի բնագավառներից մեկը և Համապատասխանորեն իր արտացոլումն է 

գտել ժողովրդի հոգևոր մշակույթի մեջ։ Հայ ժողովրդական պոեզիայի մեջ 
մասնավորապես զգալի տեղ են բռնում ռազմի և զինվորի երգերը, որոնց 
առաջացումն ու տարածումը կապված է հայ ժողովրդի պատմության որոշ 
շրջանների հետ։ Ռազմի և զինվորի երգերի առաջացումը մեծ մասամբ 
պայմանավորված է հայկական պետականությամբ և հայկական կանո• 
նավոր զորքի (բանակի) գոյությամբ։ Հավանաբար այդպիսի երգեր մենք ունե-
ցել ենք վաղուց ի վեր։ Րայց մեզ հասած ամենահին օրինակը պետք է հա֊ 
մարել «Ավաղ զԼևոնն ասեմս* երգը, որը ունի նաև. տարբերակներ, հենքով 
պատմական է և աղերսվում է ^իլիկի այի Հայկական պետությանճ օտար զավ-
թիչների դեմ մղած ազատագրական կռիվների հետ։ Պետք է ենթադրել, որ 
միջնադարյան Հայաստանում, մասնավորապես ^իլիկյան Հայաստանում զին-
վորի երգերը սիրված ու տարածված են եղել այն աստիճան, որ մշակվել են 
ժամանակի բանաստեղծների կողմից (Թլկուրանցի, Տաղ Քաջի Լիպարիտին^, 
նույնիսկ բերդապահ զինվորների համար գրվել են հատուկ երգեր*։ Սակայն 
տվյալ հաղորդման մեջ քննարկվելու են հայ ժողովրդական ռազմի և զինվորի 
երգերի այն հատվածը միայն, որոնք առաջացել են 19-րդ դ. վերջին և 20-րդ 
դարում և մեծ մասամբ պահպանվում են Հնագիտության և ազգագրության 
ինստիտուտի հայ ժողովրդական բանահյուսության սեկտորի արխիվում։ 

Այն ժամանակից ի վեր, ինչ Հայաստանի արևելյան մասը ազատագլէր-
վելով պարսկական լծից միացավ Ռուսաստանին, հայերը ազատված Էին 
ցէսրական բանակում պարտադիր ծառայություն կատարելուց։ ք^այց նրանք 
միշտ Էլ կամովյին ծառայության Էին մտնում ռուսական բանակում, իսկ ան-
ցած դարի վերջից 80-ական թվականներից զինվորական ծառայությունը պար-
տադիր Է դառնում նաև հայերի համար։ Այդպիսով, հայոց կյանքում երևան Է 
գալիս մի նոր երևույթ՝ զինվոր գնալր։ Զինվորական ծառայությունն իր ար-
տացոլումն Է գտնում հայ ժողովրդական երգերում։ Աստիճանաբար ստեղծ-
վում ու տարածվում են բազմաթիվ երգեր, որոնց թեման զինվորն Էր իր ապ• 
րումներով, իր անձնական, հասարակական կյանքով ու միջավայրով։ 

Զինվորի երգերը, սակայն, նորություն Էին բերում միայն թեմատիկ առու-
մով։ Ժանրային առում ով քննարկվող զինվորի երգերը հայ ժողովրդական 
պոեզիայում նորություն չէին։ Դրանք մեծ մասամբ վիպականէ քնարական և 
կամ քնարական երգեր էին ( կան և խաղիկներ), ուր հասարակական միջավայրն 
ու բնությունը ներկայացվում էր բեկված այդ միջավայրի ծնունդ հանդիսա-

1 Ա, Մնացական չան, Միջնադար յան հայ ժողովրդական երգեր, Երևան, 1958, կջ 

ցող անհատի Հոգում, ինչպես և ներկայացվում էր անհատը իր Հոգեկան ապ-
րումներով ու տվայտանքներով։ Ըստ որումf արտացոլվում էր և այն միջա-
վայրը, որից Հեռանում է անհատը ապագա զինվորը, և այն միջավայրը, ուր 
նա կատարում է իր զինվորական ծառայությունը։ 

Պ արտ ագի ր զինվորական ծառայություն կատարելու մասին օրենքն ըն-
դունվեց դժգոհ ութ յամբ։ Դրա արձագանքները մենք Հանգիպում ենք խնդրո 
առարկա երգերում։ Հայ; ժողովրդական րանաՀյուսության սեկտորի արխիվում 
պահպանվում է մի երգ գրի առնված Կար ինն Բարսեղյանից, Երևանում, 
1962 թ., որը կրում է «Մակար սրբազանն վերնադիրը։ Երգում ժողովուրդը 
դժգոհ ում է Մակար սրբազանից։ Ըստ երևույթին երդը պատմական հիմք ունի 
և խոսքը Ամենայն Հայոց կաթողիկոս Մակարի մասին է (կաթողիկոսության 
տարիներն ենճ 1884 —1891), որը ըստ երգի, չնայած իր պատկառելի տարի-, 
քին, ազգին տերություն լի կարողանում անել, հայ դպրոցները նրա թողտվու-
թյամբ փակվում են և 20-ամյա տղաներին բանակ են տանում Лг...սալդաթ 
ժողվեն քսան յա շուն») և պատկերավոր կերպով գին վորագրությունր համե-
մատվում է հողմահալած աշնան թողած ազդեցության հետ։ 

Եվ ոչ միայն այդ, երբ քննում ենք երգերը, ապա կարծես թե պարզ են 
դառնում նաև բացասական վերաբերմունքի ու դժգոհության պատճառներըւ 
Նախ և առաջ աշխատավոր մարդը լինելով էությամբ խաղաղասեր ու շինա-
րար, չէր ըմբռնում թե ինչու պիտի իր կանաչ-կտրիճ զավակներին ուղԽրկի 
կռիվ՝ «...գյուլլի առա շ», ում համար և ում դեմ կռվելու, արյուն թափելու։ Հայ-

րենասիրության ու քաշության զգացումները խորթ չէին հայ մարդու հոգուն ե 
սրտին, բայց ռուս-ճապոնական, կամ էլ ռուս - դե րմ ան ական պատերազմում 
ում հայրենիքն էր պաշտպանվում, անհասկանալի էր նրան։ Եվ պատահա-
կան չէ, որ այդ շրջանին ու այդ իրադարձություններին վերաբերող երգե-
րում համ ար յա թե բացակայում է հայրենասիրական մոտիւէը։ Դժգոհության 
մյուս պատճառը տնտեսականն էր։ Եվ դա Հասկանալի է։ Ընտանիքը բանակ 
էր ուղարկում իր աշխատող անդամին, հաճախ միակ խնամող ու կարող ուժին 
և,այդպիսով զրկվում ապրուստ հայթայթողից։ 

Հայ ժողովրդական բանահյուսության սեկտորի արխիվում պահպանվում 
են բավականին երգեր, գրի առնված 30-ական թվականներին (տես Գ. Թ ար-
վեր դյա նի, Ս. Մով սիս յանի ֆոնդերը)։ Դրանք առաջացել ու տարածված են 
եղել առաջին համ աշխարհային պատերազմի տարիներին և բավական որոշա-
կիորեն արձագանքում են վերոհիշյալ երևույթին։ Երբ երգվում է ժողովըր-
դական երգում, թե aԱռաջ եկան սև ու սովի օրերը» (Ս, Մովսիսյանի ֆոնդ, 
«Վարշավու պես քաղաք չկար»), կամ «Նոշեն դեղեն ծուխ չէ մխաց» (նույնի 
ՀէՓաշայեն Հրաման եկավ» երգը), ապա ակնարկվում է նախ և առաջ այն, որ 
դաշտերն ու այգիները անմշակ են մնում, գյուղը զրկվում է աշխատունակ 
ձեռքերից։ Հետաքրքիր է այն, որ զինվորն էլ ընտանիք պաՀելու Հոգսը չի կա-
րողանում Հանել իր սրտից նույնիսկ այն ժամանակ, երբ «Գլխըներիս գյուլլեն 
կթափի թոփից». 

Ահա մտանք կռվի տարին 
Տունըս չուն ինք ցորեն գարի, 
Մտ ածելով խելքս մարի,» 

4 Հայկական ՍԱՌ ԿԱ հնագիտության և ազգագրության ինստիտուտի ժողովրդական բա-
նահյուսության սեկտորի արխիվ (հետագայում համառոտության համար՝ ԲԱ), «/. P դո բոն ի 

՛ֆոնդ, տետր 1Տ, 41— 42» 



Հայ ժողովրդական ոաղմի և զինվորի երգեր 81 

Մի այլ երգ֊նամակում ի թիվս այլ պատվերների զինվորը խնդրում է 
Հեծ եղբորը, որ եզները չծա խթէ Մի այլ երգում* ցավով Է ասվում այն մա-
мрЬ, որ օրանը մնաց կալի մեջ և որ. 

Աշխատողները կռիվ կացին 
Տուն ու խիզան անտեր մացինէ 

Եվ վերջապես, զինվորագրությունից դժգոհելու մյուս պատճառը բացա-
յլապես մարդկային էէ Չ Է" որ բանակ գնացողը բաժանվում Էր հայրենիքից, 
ընտանիքից, սիրած ու մտերիմ մարդկանցից։ Ըստ որում ավելի վաղ շրջանի 
•զինվորի երգերում բաժանման ու կարոտի մոտիվյը այլ ձևով Է արտահայտ-
վում , ուշ շրջանի (առաջին և երկրորդ համաշխարհային պատերազմների շուրջը 
հյուսված У այլ ձևով։ Եվ դա լիովին հասկանալի ու բացատրելի Էէ 

Վաղ շրջանի երգերում՛, զինվորը , ինչպես և նրա հարազատները գիտեին, 
յւր ժամկետը լրանալուց հետո պետք Է հանդիպեն նորից հայրենի գյուղում, 
.այսպես ասած, իրենց մուրազին պիտի հասնեն• հույսը պահում, տոկունաց-
նում Էր նրանցէ 

Անուշ մերիկ, դարդ մի Էնե, 
Նազչի հարսիդ ազիզ պահե, 
Չուրի աստված ինձ ազատ Ш t 

Այդպես է հուսադրում զիկվորը իր մորը, չնայած նրա համար էլ երեք-
Հորս տարին շատ ծանր ու դանդաղ է անցնումt 

Արև դիպավ Աողբա սարին, 
Նամակ գրեմ տամ իմ յարին, 
Եր կը թրմի չորսը տարին9։ 

Այսպիսի երգերը, սակայն, փոքրաթիվ են։ Ուշ շրջանում, պատերազմի 
ժամանակ հյուսված երգերը ավելի թախծոտ են, սրտամորմոք։ Չէ որ ինչպես 
•պատերազմ գնացողը, այնպես էլ ճանապարհողներր գիտակցում են, որ վերա-
դարձի ճանապարհ համարյա թե չկա։ 

էլ ով պրծնի գյուլլի բերնից, 
Ով տուն կգա մ եկել նորիցս 

երգվում է հրաժեշտի երգում։ Այս կարգի զինվորի երգերը, ուր ներկայացվում 
•է անվերադարձ ու անհույս բաժանումը, հրաժեշտը, ավելի թախծոտ են, քան 
պանդխտի երգերը, ուր նույնպես նման մոտիվներ կանt Պատճառն այն է, 

5 ԲԱ, Գ. Թարվերգյանի ֆոնդ, գ. 3, տ. 32,: 

в ԲԱ, Գ. Թարվերգյանի ֆոնդ, գ. 3, տ. 31։ 
7 ԲԱ, Ե, կալա յանի ֆոնդ, գործ 2, տ, 65. «Արև դիպավ Կողբա սարին», Ռամկական մրմունջ-

հեր, 1904, էջ 198—199, вгՆշանլու սալդաթի երգը»։ 

8 Նույն տեղումI 
9 ԲԱ, Ե. Լա լա յան ի ֆոնդ, գործ 2, տ. 65։ 
10 Գ. Թարվերգյանի ֆոնդ, <։նաշայնիկից եկավ թուղթը», գործ 3, տ. 31* 

Տեղեկագիր 10—6 

որ պանդխտության գնացողի Հետ ինչ որ Հույսեր, ակնկալություններ են կա-
պում, իսկ զինվոր գնացողի Հետ՝ ոչ։ Այնպես որ մեծ բանաստեղծի այն տողլг, 
թե «...լաց է այնտեղ ամեն երգ...»11, լի"վին բնորոշում են այս երգերը։ Ա յ ն ֊ 
քան անելանելի ու անՀույս Է զինվորի վիճակը, որ նա մորը սփոփելու բա֊ 
ոեր անգամ չի գտնումt 

Մի լար մայրիկ, մի լար, 
Լացողը ես եմ, 
Կարմիր գյուլլի դեմ 
Կայն ողը ես եմ№։ 

Այս մոտիվը, Հրաժեշտի այդ ձևր, տարածված Էր նաև երկրորդ համաշ֊ 
խարՀային պատերազմի շրջանում Հյուսված երգերում (օրինակ, տես «Մի՝ 
քար մայրիկ, մի լար քույրիկ, լացողը ես եմ, գերմանացու դեմ մամա շան, 
կըռվողը ես №։. 

Զինվորի երգերում չենք տեսնում ռազմի թոՀ ու բոհի, .զինվորական 
կյանքի ու ռազմաշունչ տրամադրությունների ներբողում։ Երգերի ոգուն խորթ 
են Հարձակվելու, զավթելու, արյուն ու ավեր տարածելու տրամադրություն՛ 
ները։ Պատերազմը բերում Է արյուն ու կոտորած, մայրերին զրկում զավակ֊ 
ներից, այրի թողնում Հազարավոր ջահել Հարսների, ամայացնում շեն գյոլ֊ 
ղեր ու դաշտեր։ 

Երգերը պատերազմը բնորոշում են մերթ որպես մի աշխ արՀ ավեր «զու֊ 
լում», մերթ որպեսճ «.. .սև ու սովի օրերս, մերթ՝ Համ այն աշխարՀը սասանող 
մի «որոտումս, մի «կրակ»։ Հակապատերազմական այս տրամադրությունը 
կարմիր թելի չես անցնում Է զինվորի երգերի միջով (թե մինչև Հեղափոխու֊֊ 
թյունը ստեղծված, թե Հետագայում)։ Երգերում արտացոլված մյուս մոտիվ֊ 
ները ( սիրո, կարոտի, Հրաժեշտի) կրում են Հակապատերազմական տրամ ա֊ 
դրությունների կնիք և դրա շնորՀիվ նոր գունավորում են ստանում։ Մայրական 
սեր Է երգվում, թե Հայրենի տան կարոտ, աչքը ճամբին, ձեռքը ծոցում մնա֊ 
ցած յարը, թե օրորոցին մնացած նորամանուկ, միևնույն Է, բոլոր զգացում֊ 
ներն Էլ նախ և առաջ Համակված ու ներթափանցված են խաղաղասիրությամբ 
անհուն ատելությամբ դեպի արյունն ու կոտորածը, պատերազմը և նրա Հրա֊ 
Հրողները։ Այս տեսակետից բնորոշ են Հետևյալ տողերը. 

Շուտով մտանք Բեռլին քաղաք, 
Ցորեն, գարին նորից կաղանք^։ 

Զինվորի երգերում ժողովուրդը իրեն Հատուկ իմ աստ ութ յամ բ թափան-
ցում Է երև ույթների Էության մեջ, գնահատում արժանավորինf անարգանքի 
սյունին գամում մեղավորին։ Առանց բացասական մակդիրի չի Հիշատակվում 
գերմանացու անունը (գերմանացի ասելով չպիտի անշուշտ ընդՀանրացնել գեր~ 

11 Վ. Տ ե p / ա ն, Երկեր, հ. 2, 1961, Էշ 71, 
12 ԲԱ, Բանահյուսական արշավախմրեր, գործ 2, ա. 4 (Ա. Ղանա լան յանի 1983 թ. դրաոաձ֊ 

նյութերից)։ 

13 ԲԱ, Ս. Խանզադյանի ֆոնդ, գործ 1, ա. 3, 
14 ԲԱ, Վ. Բդոյանի ֆոնդ, ա. 18, Կ 41, 

մահական ժողովրդինյէ որովհետև թե առաջին և թե երկրորդ համաշխարհային 
պատերազմները բորբոքեցին գերմանական իմպերիալիստները։ Այս առումով 
Էլ հասկանալի Է, թե ինչու երգերում բազմիցս հիշատակվում Է գերմանացու 
անունըt Երգերում ժողովրդի բանաստեղծական գնահատականները բազմա-
զան են ու յուրովի։ Շատ տարածված են բանադրանքների ni անեծքների մի-
ջոցով պատերազմը հր ահրո զն երին նզովելը• 

Գերմանացու գլխին ընկնի մեծ քարր, 
Կրակ լցեց, վառեց 
Ամբողջ աշխարհը 

կամ ниյեվ գերմանեն կրակի գար» ռնի գերմանացու բալեննf aՔաֆր 
գերմ ան ա ցուն չկար ըխտ ի բ ար я ՚ ® և այլն է 

Դարասկզբին և առաջին համաշխարհային պատերազմի տարիներին 
ստեղծված երգերի հիմնական մոտիվներից Է սոցիալական մոտիվը։ Հայտնի 
Է, որ այս շրջանում սոցիալական հակասությունները մեզնում առավելապես 
սրվել Էին, ժողովուրդը որոշակի սոցիալական ինքնագիտակցության Էր եկել։ 
Ահա այս երևույթի արձագանքն են բազմաթիվ զինվորի երգեր։ Ըստ երգերի, 
ինչպես ամեն մի ծանր բեռ կյանքումf այնպես Էլ զինվորությունը բաժինն Է 
միայն աղքատի, հարուստները և պաշտոնյաները ստեղծված են միայն աշ-
խարհի բարիքները վայելելու համար։ Անիծվում Է քյասիբ տղայի բախտը, 
նրա ծնված օրը, ապա գյուղի ջոջելյր և նույնիսկ թագավորը։ 

Թող պարով կործանվի Նիկոլի թախտը 

Էլ եկավ սալդաթ տանե/ու վախտը*** 

կամ 

Յարիս խլե, կտանինf 

Վիզդ կոտրի, գլավնի20։ 

Ժողովրդի դժգոհությունը զինվորագրությունից սոցիալական բողոքի գու-

նավորում Է ստացել դեռևս ամենավաղ շրջանի երգերում. 

Մեր 
արևը շատ կանաչ Է, 

Նաչալնիկը մեզ կը կանչե. 
Քեասիբ տղին հեչ չի ճանչե^է 

Հետագայում, մանավանդ ադա ջին համ աշխարհային պատերազմի տարի-

ներին, լայն տարածում Է ստանում այդ մոտիվը։ Երգերում կա սոցիալական 

անարդարությունները գիտակցելու, դրանց դեմ բողոքելու մոմենտը, բայց 

այն ունի հայեցողական բնույթ։ 

15 ԲԱ, Վ. Բդոյանի ֆոնդ, ա. 18։ 
16 ԲԱ, Անհատ բանահավաքներ, Ս. Մովսէս յանի ֆոնդ։ 

17 ԲԱ, Բանահյուսական արշավախմբեր, գ. Z (Ա. Ղանաչանյանի նյութերից): 
18 ԲԱ, Վ. Բդոյանի ֆոնդ, տ. 18ւ 

18 ԲԱ, Գ. թարվերգյանի ֆոնդ, գործ 2, տ. 14։ 
20 ԲԱ, Անհ. բ անահ, Հ. Տեր-Վարդանյանի ֆոնդ, 
21 Ռամկ. մրմ., 1904, էջ 198— 199, <rՆշան լու սալդաթի երգը»։ 

Զինվորի երգերում արտացոլվել է նաև զինվորական կյանքի որոշ կոդ֊ 
մեր, պատերազմական մոմենտներ։ Նոր Նախիջևանի Հայության մեք դեո 
դարասկզրին տարածված է եղել մի երգ, որը պատմում է առաջին անգամ 
Հայրենհ տնից, ծնողներից բաժանված ու ռուսական բանակն ընկած երիտա-
սարդի ողբերգության մասին։ Միամիտ, աշխարՀ չտեսած 21 տարեկան երի՛-
տասարդը ցավով թվում է իր Հոգուն ու մարմնին խորթ բոլոր նորամուծու-
թյունները, պատմում, թե ինչպես փոխեցին շորերը, կոշիկները, գլխարկը, 
Հագցրին <гսալդաթի շինել»} Ծսալդաթի կոշիկ», ինչպես չափեցին լանքերը, 
բո յերր22? Երգի իմաստն այն է, որ ցարական բանակում զինվորը նման է անա-
սունի (տավարի), ուր ուզում են քշում են և այդ բանակր մի այնպիսի բանտ 
է, որից <r...չկար մեզի ազատում»^։ 

Երգերում շատ սեղմ են ներկայացված պատերազմական գործողություն-
ները։ Մի տող, մի շտրիխ, Հաճախ էլ նույնիսկ մի մակդիր է ստեղծում պա-
տերազմի, կովի դաշտի ընդՀանուր պատկերը։ Երբեմն էլ կռվի, պատերազմա-
կան գործողությունների նկարագիր են Հանդիսանում երգի սկզբի տողերը, 
որոնք որպես նախերգանք են Հանդես գալիս։ Օրինակ, երգը սկսվում է այս-
պես 

Գլխըներիս գյուլլեն կթափի թոփից, 
Ես նամակ կը գրեմ ձեզի ակոպից24 

կամ 

Մուժը պատեց մայրիկ, մտանք դիրքերը 

Կամ անգիրս գոռաց առեք զենքերը***։ 

Երբեմն էլ կովի նկարագիրը մի աՀ յո լսվում է տեղավայրի և բնության 

նկարագրի Հետ, ավելի սաստկացնում ներքին ողբերգությունր։ 

Կերչի Հոդն է քար ու քըռա, 
Գյուլլեն Գ Ր է խ ի ս կը ֆըոֆըռա, 
Սրտիս յարան կր մրռմըռա, 
Ցանա-յանա, դիլխոր բան ա*®» 

Սևաստապոլ, շուրջդ մեշա, 

գյուլլեն մեջդ կր խշխշա, 

Սրտիս վերքր չի լավանա^f 

Նախապաշարումների և կենցաղային ու ազգագրական որոշ սովորու֊ 
թյունների արձագանքները նույնպես տեղ են գտել երգերում։ Օրինակ, մ եռ֊ 
նողը պատվիրում է իր գդալր կոտրել ու պարտեղը գցել, իր բաժին ճաշը աղ-
քատին տար երազում տեսնում է իրենց տան առաջ մի սև սնդուկ դրած, 

22 ծ . Շ ա հ ա գ ի զ, Նոր ֊Նախ իջևանը և Նո ր ֊՛նա խ իջևանը իք, "Ազգագրական հանդես*, 9, 

1902, էշ 79։ 
23 Նույն տեղում։ 

24 ԲԱ, ԹարվերդյաՆ, դ. 3, ա. 31 г 
25 ԲԱ, Վ. Բդոյանի ֆոնդ, ա. 18. «Էլլի դարդերս»։ 

26 ԲԱ, Բանահյուսական արշավախմրեր, գ. 2, ա. 5 (Ա՛ Ղանայան յանի գրառած նյութե֊ 

բՒՏ)1 

27 ԲԱ, Վ. Բդոյանի ֆոնդ, տ. 17։ 

կամ 



Հայ Ժողովրդական ռազմի և զինվորի երգեր 

пРЬЭ էլ նախագուշակում է իր մահր, կամ պատվիրում է մորը գաթա թխեի 
որը հետը տանի և այլն։ 

Առհասարակ Կերչի և Սևաստապոլի շուրջը հյուսված շատ երգեր հոռե-
տեսական բնույթ ունեն։ Պատմական որոշ հիմք ունեցող այդ երգերը հայտնի 
չափով արտացոլում են պատերազմի սկզբում թշնամու ունեցած գերակշռու-
թյունից առաջացած որոշ հուսալքությունը։ 

Խորհրդային շրջանում ստեղծված ժողովրդական զինվորի երգերին սա-
կայն , հատուկ չեն հոռետեսական տրամ ադրութ յուններր, դրանք ժամանակա-
վոր բնույթ էին կրում$ Իհարկե, մարդկային զգացումները միշտ մնում են 
որպես այդպիսիք, կարոտ, հրաժեշտ, սեր, բայց ժողովրդի կյանքում խոր-
հըրդային տարիներին առաջացել էին նոր երևույթներ, որոնք ժողովրդական 
երգերում այս կամ այն չափով անդրադարձան։ Կարևորը և բնորոշր խորհըր-
դային շրջանի երգերի համար, բոլոր դեպքերում մնում են հայրենասիրու-
թյունը, հայրենիքի նկատմամբ ունեցած պարտքի բարձր գիտակցություեր, 
հավատը դեպի հաղթանակը, ընկերասիրության և եղբայրության գաղափար՛ 
ները։ Նույնիսկ այն ժամանակ, երբ որդին րնկնում է ճակատումt մորր մխի-
թարելու, սփոփելու բառեր են գտնվումՀ 

Մի լար մայրիկ, մի լար քույրիկ, 
Քաջ էր Դւն անը, 

Հայրենիքի հողի համար 
Զոհ էր Ունանը28։ 

Այսպես է երգվում Խորհրդային Միության հերոս Հ. Ավետիսյանին նվիրված 
երգում։ 

Մի այլ երգում («Սև ծովի ափին» ^ որդին մորը գրում է, որ չնայած ինքը 
ւէիրավորվել է, բայց հրացանը ձեռքից չի գցում և իր րնկերների հետ կռվում 
է հայրենիքի ազատության համար. 

Մի լա մայրիկ, մի լա քույրիկ 
Հայրենյաց սիրուն, 

Շատերի հետ ես էլ թափում եմ արյուն^։ 

Հայրենասիրական բարձր տրամադրություններով են տոգորված <гՕրհնիր ճա-
նապա՜րհս», «Հայթիկս բանակ գնաց», ղՂոլ պինդ մնա» երգերը^։ 

Լավատեսությամբ, հաղթանակի նկատմամբ հաստատ հավատով է ներ-
ծծված <rՓախիր պռուս, եկավ ըռուսն» երգը82, ուր ժողովրդին հատուկ հու-
մորով երգվում է այն մասին, թե ինչպես Հիտլերը մտքով Մոսկովն առավ, 
ինչպես նրա զորքի ձեռքն ու ոտքը դաղավ, երբ Կովկաս հասավ, և ինչպես 
Յանկարծակի վրա տվին, բայց ըռըսի սվինը տեսնելով, ետ դառան փախան» 
Մերկացվում է գերմանական զինվորների թալանչիական գործողությունները։ 

28 ԲԱ, Բանահյուսական արշավախմբեր, գ. 2 (Ա. Ղան ալան յան ի գրի առած նյութերից)։ 

28 Նույն տեղում։ 
30 Նույն տեղում։ 

31 Նույն տեղում։ 

32 ԲԱ, Վ. Բդոյանի ֆոնդ, տ. 18։ 



Տ6 Д . Ս. Ղսզիյան 

Երգը մարտական շունչ ոՀեի, բայց ցավոք Հայտնի չէ, թե ինչ եղանակով է 

երգվել* 

Այժմ մի քանի խոսք սալդաթի երգերի կառուցվածքային ու գեղարվեստա-

կան ա ռան ձն աՀ ա տ կությունն երի մասին։ 

Դ արա и կղբին և նույնիսկ մինչև մեր օրերը շատ տարածված ու սիրված t 

եղել ռազմի ու զինվորի մի երգ «Հասան֊Ղալա»։ ՊաՀպանվել են այդ երգի 

մի քանի տարբերակները, որոնցից մեզ Հայտնի ամենավաղ օրինակը գտնը֊ 

վում է բ ան աՀյուսական սեկտորի արխիվում (Ե* Լա լա յան ի ֆոնդ, գործ 2, 

տ. S3, գրի է առնված 1915 թ.)։ Այս երգի թե մոտիվները և թե արտաՀայա֊ 

լական միջոցները և թե կառուցվածքը Հիմք է Հանդիսացել Հետագայում 

Հյուսվող բազմաթիվ երգերի Համար» Ըստ երևույթին երգի ընդՀանուր ոգին 

Հարազատ է եղել ժողովրդին նաև Հետագայումt մանավանդ, եթե նկատի ունե՛-

նանք, որ պատմական մեծ Հատված չի բաժանում Ծ Հա и ան ֊՛Լալայի в և Հետա-

գայում ստեղծված երգերի ժամանակաշրշանները։ 

- Հայրենական պատերազմ ի տարիներին որոշ երգեր երգվել են «Հասան -

Ղալայի» եղանակով, այդ մասին Հիշատակություններ կան արխիվում պաՀ-

պանվող երգերի ծանոթագրություններում։ Ըստ որում, «Հասան Ղալա» երգից 

օգտագործվել են ամբողջական տներ, փոխելով միայն տեղանունը։ 

Օրինակ• 

Հասան֊Ղաէեն քար • ու քոա, 

Կյուլլեն միջից կը ֆըռֆըռա^. 

կերչի Հոդն ա քարը ու քըռա 

^յուլլեն կը էխիս կըֆըոֆըոա^» 

Այս երգը սկզբում ունեցել է որոշակի պատմ ական Հիմք (Հա и ան ֊Դալան 

ռազմական կարևոր նշանակություն ունեցող ամրոց էր էրզրումի մոտ )t Այգ 

Հիմքը ՀետզՀետե մթագնվել է։ 

Հետաքրքիր մի օրինաչափություն գոյություն ունի մեր ոազմի և զին-

վորի երգերի զարգացման մեջ։ Անցյալում, մինչև 18-րդ գարի վերջերը այս 

թեմայով երգերը կոնկրետ պատմական դեպքերի ու անձնավորությունն երի 

շուրջն էին Հյուսվում («Ավաղ զԼևոնն ասեմ», «Գովեստ գեներալ տեր Ղ ո լկ՜ա֊ 

սովին», «Բայբուրթի կռիվը» և այլն), աստիճանաբար երգերը զրկվում են այդ 

Հատկանիշից, առաջին և երկրորդ Համ աշխարՀային պատերազմ ի շուրջ հյուս-

ված երգերը պաՀ պան ելով Հանդերձ պատմական տեղավայրերի, տարեթվերի 

Հիշատակությունը, չեն արտացոլում պատմական կոնկրետ իրողությունների 

ամբողջական պատկերը։ 

Սալդաթի երգերում օգտագործված են ժողովրդական պոեզիայի ավանդա-

կան բանաստեղծական արտաՀայտչական միջոցներն ու Հնարանքներըէ Ար-

ժանի են Հիշատակության կռունկը՝ պանդխտության երգերին այնքան սիբեյի 

բանաստեղծական թռչունը, ծիրանի ծառը։ Նմանություն կա, իՀարկե, պան-

դուխտի և զինվորի վիճակների մեջ։ Թե առաջինը, թե երկրորդը Հայրենի ափե-

րից Հեռու են շատ և լուր են ուղարկում կամ Էլ ստանում կռունկի միջոցով-

33 ԲԱ, ծ . Լալա յանի ֆոնդ, գ. 2, տ. 53, 
34 ԲԱ, Ս. Խանղադչանի ֆոնդ, 

£ ուխտ մ կռունկ է կան կա զարմ ի պատին. 
Նամակ գրի գրի թե բուռի տակին 

Զինվորի երգերում նույնիսկ օգտագործվում են պանդխտության երգերի 
•առանձին տողեր• օրինակ, <rհարիրի սիրտը լերդուկ արյուն է»% պանդխտու-
թյան երգում, f Սալդաթի սիրտը գունդ-գունդ արյուն է», կամ էլ «Ս ալդաթի 
սիրտը լերդուկ արյուն է» զինվորի երդերում։ Միևնույն Հոգեվիճակը, իրա-
դրությունը ենթադրում է նաև արտահայտչական միջոցների նմ անութ յունէ Սալ-
դաթի երգերում ամ են ա բազմազան կիրառություն ունեն ժողովրդական երգերին 
Հատուկ կրկնակները, մի տողից, երկու տողից, կամ մի ամբողջ տնից։ Երբեմն 
կրկնակը երգի տան վերջին տողն Է կազմում և կրկնվում Է անփոփոխ* <г.../ա-
նայանա դիլխոր բան ա» , յարալու եմ, դառնալու չեմ», «...խաբեք մորս 
վիրավոր եէԼ», ըստ որում այն չի Հանգավորվո՛ւմ տան մյուս տողերի Հետ։ Երկ-
՛տողից բաղկացած կրկնակը երբեմն ասվում Է երգի ամեն տնից Հետո՝ անփո-
՛փոխ, կամ իմաստային նոր երանգ ստացած։ Ամբողջ տնից բաղկացած կրկնա-
՛կը նույնպես երգի ամեն տողից Հետո կարող Է կրկնվել. 

Մայրիկ ջան, մայրիկ, 
Ինչի բերեցիր 
Բալուլ Էրեցիր, 
Ասք Ուր զրկեցիր։ 
Լավ պաՀե յարս, 
Մինչև իմ գալս36» 

Կրկնակը երգին որոշ տրամադրություն Է Հաղորդում Հակադրության կամ 
!Էլ նույն իմաստը շեշտ ելու միջոցով։ 

Ռազմի և զինվորի երգերը ժողովուրդն անվանում է «սալդաթի երգեր», 
կամ «սալդաթի խաղեր», շատ Հազվադեպ զինվորի կամ ասկյարի։ Կարծես 

_թե ռուսական բանակում գտնվող զինվորի Համար ամենախոր և ամենաճիշտ 
.բնորոշում տվողը и ш ш ш р բառն է, որն ունի ամենալայն օգտագործումը 
-Шսալդաթ բալա», «սալդաթ յար», «սալդթցու», «մա լա դոյ սալդաթ» և այլն։ 

Ռազմական գործի ու տեխնիկայի շատ տերմիններ բնականաբար օգտա-
՛գործվում են այնպես, ինչպես ռուսերենում պարախոտ, ակոպ, պլեն, նա սի լ ֊ 
կա, ֆրոնտ, շրափնել, կամանգիր, աէրոպլան, պոլկ և այլն։ 

Ռազմի և զինվորի երգերը ծնունդ են որոշակի պատմական միջավայրի, 
նրանց առաջացումն ու տարածումը ենթադրում է այդպիսի միջավայրը, որի 
բացակայության դեպքում երգերը մեծ մասամբ մոռացության են մատնվում, 
ինչպես դա տեղի է ունեցել քննարկվող երգերի Հետ։ Սակայն դրանք կարիք 
ունեն լայն ուսումնասիրության, քանի որ արտացոլում են Հայ ժողովրդի 
՛կյանքի Հետաքրքիր ու յուրաՀատուկ կողմերը։ 

35 ԲԱ, կ. ԲարսեղյաՆի երգերից, 1962 թ. գրանցվածւ 
36 ԲԱ, 0. Լալա յանի ֆոնդ, գործ 2, տ. 95, աԱր ե դիպավ Կողբա սարին»: 

А. С. Газиян 

АРМЯНСКИЕ НАРОДНЫЕ В О Е Н Н Ы Е И С О Л Д А Т С К И Е ПЕСНИ 

Р е з ю м е 

Армянские народные военные и солдатские песни существуют издав-
н а / Б настоящей статье, однако, исследуются песни, возникшие начиная; 
с конца прошлого столетия и до наших дней, которые в народе известны 
под названием «солдатских» песен. 

Основными мотивами этих песен являются душевные переживания, 
солдата и его близких, а также жизненные явления, связанные с набо-
ром в солдаты и солдатской жизнью. 

Если песни, возникшие до революции, пессимистичны, тоскливы, со-
держат протест против социальных несправедливостей, осознанных на-
родом стихийно, то песни, созданные после революции и особенно в пе-
риод Беликой Отечественной войны, проникнуты патриотизмом, глубо-
кой ненавистью к войне, интернационализмом и верой в разгром врага . 

Б статье вкратце рассмотрены также художественные и языковые 
особенности солдатских песен. 


